Տ Ե Ղ Ե Կ Ա Ն Ք
ՀՀ ոստիկանության պետի 2013 թվականի ապրիլի 29-ի թիվ 9-Ն հրամանով հաստատված` ոստիկանության կարգապահական հանձնաժողովի կազմում ընդգրկվելու նպատակով հասարակական միավորումների կողմից ներկայացվող հայտերը ոստիկանության կողմից ընդունելու, քննարկելու, թեկնածուներին ընտրելու կարգի համաձայն՝ 2014 թվականին հանձնաժողովում ընդգրկվելու նպատակով ՀՀ  ոստիկանությունում հայտեր էին ստացվել թվով 6 կազմակերպություններից։ ՀՀ ոստիկանության պետի կողմից ընտրվել են 5 հասարակական միավորման ներկայացուցիչներ, որոնց թեկնածությունները սահմանված կարգով հաստատվել են Հայաստանի Հանրապետության կառավարության 2014 թվականի մայիսի 8-ի թիվ 507-Ա որոշմամբ՝

Գուրգեն Պողոսյան
«Բնակչության զբաղվածություն» սոցիալական, 

 
իրավապաշտպան հասարակական կազմակերպություն» ՀԿ.

Արգիշտի Մելոյան
«Մենուա և Արգիշտի եղբայրներ» բարեգործական ՀԿ.

Թադևոս Աբգարյան              
 «Տարածքային գիտակրթական կենտրոնների միավորում» ՀԿ.
Արման Դանիելյան


«Քաղաքացիական հասարակության ինստիտուտ» ՀԿ.

Նելլի Մինասյան:                     
«Զինվորի մայր» հանրապետական բարեգործական կոմիտե» ՀԿ։

Հետագայում Ա.Դանիելյանն իր դիմումի համաձայն դուրս է եկել հանձնաժողովի կազմից, և Հայաստանի Հանրապետության կառավարության 2014 թվականի  նոյեմբերի 19-ի թիվ 1309-Ա որոշմամբ վերջինիս փոխարեն հանձնաժողովի կազմում ընդգրկվել է «Հելսինկյան քաղաքացիական ասամբլեայի Վանաձորի գրասենյակ» ՀԿ ներկայացուցիչ Ա.Սաքունցը։

2014 թվականի հոկտեմբերի 7-ին կայացել է ՀՀ ոստիկանության կարգապահական հանձնաժողովի 2014թ. առաջին նիստը, որում քննարկվել են ՀՀ ոստիկանության կարգապահական հանձնաժողովի աշխատանքի հիմնական ուղղությունները, հանձնաժողովի գործառույթներն ու խնդիրները, հետագա աշխատանքների կազմակերպման առանձնահատկությունները։
2014 թվականի դեկտեմբերի 9-ին կայացած նիստում հանձնաժողովն, օրակարգի համաձայն, քննության է առել հավաքների ժամանակ հասարակական կարգի պահպանությանը ներգրավված ոստիկանության 4 ծառայողների գործողությունները ոչ իրավաչափ ճանաչելու մասին ՀՀ վարչական դատարանի կողմից կայացված վճիռների արդյունքում հարուցված ծառայողական քննության նյութերն ու դրա վերաբերյալ կազմված եզրակացությունը: Հանձնաժողովի կողմից իրականացված քննության արդյունքում պարզված փաստական հանգամանքների հիման վրա «Հայաստանի Հանրապետության ոստիկանության կարգապահական կանոնագիրքը հաստատելու մասին» Հայաստանի Հանրապետության օրենքի 43.1-ին հոդվածի 5-րդ մասի համաձայն որոշում է կայացվել միջնորդել ոստիկանության պետին` ոստիկանության համապատասխան ծառայողներին ենթարկելու կարգապահական պատասխանատվության:

Տ Ե Ղ Ե Կ Ա Ն Ք
ՀՀ կառավարության բարեգործական ծրագրերի համակարգման հանձնաժողովի 26.12.2014թ. N 15 նիստի արձանագրության վերաբերյալ 

Իրավաբանական վարչությունում 2014թ-ի դեկտեմբերի 29-ին ստացվել է ՀՀ կառավարության բարեգործական ծրագրերի համակարգման հանձնաժողովի 26.12.2014թ.     N 15 նիստի արձանագրությունը: 

Նիստին մասնակցել է ՀՀ ոստիկանության պետի տեղակալ, ոստիկանության   գեներալ-մայոր  Վ. Եղիազարյանը։
Իրավաբանական վարչությունը հետագա անելիքներ չունի։
ոստիկանության ավագ լեյտենանտ





Կ. Չելիկյան
12.01.2015թ.

